
«ҚАЗМҰНАЙГАЗ» ҰК АҚ-НЫҢ НЕГІЗГІ ҚҰРАЛДАРЫ МЕН 

МАТЕРИАЛДЫҚ ЕМЕС АКТИВТЕРІНІҢ АУДИТІ 

 

Серікқали С.М., Серикова М.А. 

Л.Н.Гумилев атындағы Еуразия ұлттық университеті 

 

Аннотация. Бұл жұмыста «ҚазМұнайГаз» ҰК АҚ–ның айналымнан тыс 

активтері, оның ішінде негізгі құралдар мен материалдық емес активтер 

сипатталады. «ҚазМұнайГаз» ҰК АҚ–ның  жылдық қаржылық есептілігіне 

сүйене отырып «ҚазМұнайГаз»  АҚ-ның айналымнан тыс активтерінің  

өзгеруінің себептеріне  аудит жүргізілді. Оның қорытындысы бойынша 

«ҚазМұнайГаз»  АҚ-ның ұзақ мерзімді активатерді басқару мен есептен 

шығару бойынша ұсыныс келтірілді. 

Түйін сөздер: айналымнан тыс активтер динамикасы, қаржылық 

есептілік, негізгі құралдар, материалдық емес активтер, аудит. 

 

Аннотация.В данной работе описываются внеоборотные активы АО НК 

«КазМунайГаз», а точнее их основных средств и нематериальных активов. На 

основании годовой бухгалтерской отчетности было проведена проверка причин 

изменения внеоборотных активов АО «КазМунайГаз». По его заключению 

внесено предложение об управлении и списании долгосрочных активов 

акционерного общество «КазМунайГаз». 

Ключевые слова: динамика внеоборотных активов, финансовая 

отчетность, основные средства, нематериальные активы, аудит. 

Annotation.  This work describes the non-current assets of JSC NC 

«KazMunayGas», or rather their fixed assets and intangible assets.On the basic of the 

annual financial statements, the causes and of changes in the non-current assets of the 

JSC «KazMunayGas» were checked. According to its conclusion, a proposal was made 

to manage and write off the long-term assets of the joint-stock company 

«KazMunayGas». 

Key words: dynamics non- current assets, financial statements, fixed assets, 

intangible assets, audit. 

 

«ҚазМұнайГаз» ҰК АҚ Қазақстан Республикасының тікелей 

интеграцияланған жетекші  мұнай және газ  өндірумен айналысатын компания 

болып табылады.  ҚМГ компаниясы көмірсутектерді барлау және өндіруден 

бастап, тасымалдау және өңдеу, сонымен қатар сервистік қызмет көрсетуге 

дейінгі барлық өндірістік циклдағы активтерді басқарады. «ҚазМұнайГаз» ҰК 

АҚ акционерлері «Самұрық Қазына» Ұлттық әл-ауқат қоры және Қазақстан 

Республикасының Ұлттық Банкі болып табылады.  

«ҚазМұнайГаз» ҰК АҚ еліміздің мұнай және газ конденсатын өндірудің 

25%-ын және табиғи, ілеспе газдарды өндірудің 15%-ын қамтиды. Және де бұл 

компания еліміздің 56% мұнай қорын тасымалдайды. Жыл сайын бұл компания 

шамамен 21651 мың тонна мұнай және 8081 миллион куб метр  ілеспе және 

табиғи газын өндіреді. Қазіргі таңда «ҚазМұнайГаз» ҰК АҚ-да бас аяғы 47000 

адам қызмет атқарады[1].  

Бұндай үлкен ұйымда әрине ұзақ мерзімді активтер өте көп әрі 

маңыздылығы да орасан зор. Бұл компания осы ұзақ мерзімді активтерінің 

көмегімен,оның ішінде негізгі құралдар және материалдық емес активтер 

көмегімен Қазақстандағы ең ірі компаниялардың бірі әрі бірегейіне айналып 

отыр. 

Кесте 1. «ҚазМұнайГаз» ҰК АҚ-дағы негізгі құралдардың болжамды 

қызмет ету мерзімдері (амортизациялау уақыты.) 
Негізгі құралдар түрі Амортизация уақыты, жыл 

МӨЗ активтері 4-100 

Құбырлар 2-30 

Ғимараттар мен құрылысжайлар 2-100 

Машиналар мен жабдықтар 2-30 

Көлік құралдары 3-35 

Өзге негізгі құралдар 2-20 

Жер Амортизацияланбайды 

Ескерту. Автормен кұрастырылған [2] 

«ҚазМұнайГаз» ҰК АҚ қаржылық есептілігіндегі мәліметтер бойынша 

негізгі құралдар түріне мөз активтері, құбырлар, ғимараттар мен 

құрылысжайлар, машиналар мен жабдықтар, көлік құралдары, өзге негізгі 

құралдар және жер жатады. Олардың әрқайсысының амортизациялау уақытына 

келер болсақ, мөз активтері 4-100 жылға дейін, құбырлар 2-30 жылға дейін, 

ғимараттар мен құрылысжайлар 2-100 жылға дейін, машиналар мен жабдықтар 

2-30 жылға дейін, көлік құралдары 3-35 жылға дейін және өзге негізгі құралдар 

2-20 жылға дейін амортизацияланады. Ал бұл категориядағы жер активі 

амортизацияланбайды. 

«ҚазМұнайГаз» ҰК АҚ 2020-2021 жылғы ұзақ мерзімді активтеріне негізгі 

құралдар мен материалдық емес активтер жатады. Ұзақ мерзімді активтер 2021 

жылы 2020 жылмен салыстырғанда 950024 миллион теңгеге азайған.  Ал өсімі 

14,06 пайызға кемігендігін көруге болады (Кесте 2). 

Кесте 2. «ҚазМұнайГаз» ҰК АҚ 2020-2021 жылғы негізгі құралдары мен 

материалдық емес активтерінің сомасының өсу қарқыны (млн. тенге) 
Көрсеткіштер 2021 2020 Абсолютті 

өзгеріс(+-) 

Өсімі,% 

Негізгі 

құралдар 

3 405 980 4 369 745 -963 765 -22,05 

Материалдық 

емес активтер 

182 222 168 481 13 741 8,15 

Ескерту. Автормен кұрастырылған [2] 

Бұндай жағдайға тап болудың негізгі себебі 2021 жылы ұйымның негізгі 

құралдарының сомасы 2020 жылға қарағанда 963765 миллион теңгеге азайып, 

өсімі 22,05 пайызға төмендеуі болып отыр. Ал материалдық емес активтер 

керісінше 2021 жылы 2020 жылға қарағанда 13741 миллион теңгеге артып,өсімі 

8,15 пайызды құрады. 

2 кестеде берілген материалдық емес активтер мен негізгі құралдардың 

анализі  «ҚазМұнайГаз» ҰК АҚ  2020 жылы 2019 жылмен салыстырғанда 117217 

миллион теңгеге азайған.  Ал өсімі 2,51 пайызға кемігендігін көруге болады. Бұл 

«ҚазМұнайГаз» ҰК АҚ -ның негізгі құралдарының сомасы 2020 жылы 2019 

жылға қарағанда 114526 миллион теңгеге азайып, өсімі 2,55 пайызға төмендеуі 

болып отыр. Сонымен қатар, материалдық емес активтер сомасы да 2020 жылы 

2019 жылға қарағанда 2691 миллион теңгеге кеміп,өсімі 1,57 пайызға 

азайғандығы себебібен орын алып отырғаны туралы дерек береді. 

Кесте 3. «ҚазМұнайГаз» ҰК АҚ 2019-2020 жылғы негізгі құралдары мен 

материалдық емес активтерінің сомасының өсу қарқыны (млн. теңге) 
Көрсеткіштер 2020 2019 Абсолютті 

өзгеріс(+-) 

Өсімі,% 

Негізгі 

құралдар 

4 369 745 4 484 271 -114 526 -2,55 

Материалдық 

емес акти втер 

168 481 171 172 -2691 -1,57 

Ескерту. Автормен кұрастырылған [3] 

«ҚазМұнайГаз» ҰК АҚ  2020 жылы 2019 жылмен салыстырғанда 117217 

миллион теңге ге азайған.  Ал өсімі 2,51 пайызға кемігендігін көруге болады. Бұл 

«ҚазМұнайГаз» ҰК АҚ -ның негізгі құралдарының сомасы 2020 жылы 2019 

жылға қарағанда 114526 миллион теңгеге азайып, өсімі 2,55 пайызға төмендеуі 

болып отыр. Сонымен қатар, материалдық емес активтер сомасы да 2020 жылы 

2019 жылға қарағанда 2691 миллион теңгеге кеміп,өсімі 1,57 пайызға 

азайғандығы себебібен орын алып отыр. 

Кесте 4. «ҚазМұнайГаз» ҰК АҚ 2019 жылғы негізгі құралдары 

құрамындағы өзгерістер 

Ескерту. Автормен кұрастырылған [2]  

«ҚазМұнайГаз» ҰК АҚ-дағы негізгі құралдарға ұйымның жарғысына 

сәйкес мұнай газ активтері, мұнай құбырлары, қайта өңдеу активтеріғ 

ғимараттар, машиналар мен құрал-жабдықтар, көлік құралдары, аяқталмаған 

құрылыс сынды активтер жатады. Ұйымдағы ұзақ мерзімді активтердің есепті 

жылы өткен жылмен салыстырғанда азаюының басты себебі осы негізгі 

құралдардың сомасының азаюы болып отыр. Дәлірек айтар болса, 2019 жылы 

негізгі құралдардың 220913 миллион теңгеге құнсыздануы, оның ішінде мұнай 

газ активтерінің 37857 миллионға, мұнай құбырларының 731 миллионға, қайта 

өңдеу активтерінің 155544 миллионға, ғимараттардың 5101 миллионға, 

машиналар мен құрал-жабдықтардың 1366 миллионға және көлік құралдарының 

11766 миллионға құнсыздануы негізгі себептердің бірі болып отыр. 

Және де, «ҚазМұнайГаз» ҰК АҚ-дағы негізгі құралдардың төмендеу 

себептерінің бірі ол осы негізгі құралдарды есептен шығару болып табылады. 

Яғни 2019 жылы ұйымда 81929 миллион теңгеге негізгі құралдар есептен 

шығарылған. Оның ішінде мұнай газ активтерін 17138 миллионға, мұнай 

құбырларын 18212 миллионға, қайта өңдеу активтерін 10829 миллионға, 

ғимараттарды 4412 миллионға, машиналар мен құрал-жабдықтардың 4135 

миллионға және көлік құралдарының 1887 миллионға есептен шығарған. 

Сонымен қатар, «ҚазМұнайГаз» ҰК АҚ-дағы негізгі құралдарының азаюының 

тағы бір басты себебі ол тозу бойынша шығыстар сомасының артуы. Яғни 2019 

жылы ұйымда тозу шығыстары 335850 миллионға жеткен. Оның ішінде мұнай 

газ активтерін 109546 миллионға, мұнай құбырларын 29297 миллионға, қайта 

өңдеу активтерін 119746 миллионға, ғимараттарды 19746 миллионға, машиналар 

мен құрал-жабдықтардың 37922 миллионға және көлік құралдарының тозу 

шығындары 11086 миллионға жеткен. 

Кесте 5. «ҚазМұнайГаз» ҰК АҚ 2020 жылғы негізгі құралдарының 

құрамындағы өзгерістер. 

Ескерту. Автормен кұрастырылған [2]  

Кестедегі берілген мәліметтерге сәйкес 2020 жылы негізгі құралдардың 

азаюы, оның ішіндегі мұнай газ активтерінің 3939 миллионға, мұнай 

құбырларының 3 миллионға, қайта өңдеу активтерінің 8276 миллионға және 

көлік құралдарының 4451 миллионға құнсыздануы басты себептерінің бірі 

болып табылады. 

Және де, «ҚазМұнайГаз» ҰК АҚ-дағы негізгі құралдардың төмендеу 

себептерінің бірі ол осы негізгі құралдарды есептен шығару болып табылады. 

Яғни 2020 жылы ұйымда 99377 миллион теңгеге негізгі құралдар есептен 

шығарылған. Оның ішінде мұнай газ активтерін 27370 миллионға, мұнай 

құбырларын 9103 миллионға, қайта өңдеу активтерін 39685 миллионға, 

ғимараттарды 5401 миллионға, машиналар мен құрал-жабдықтардың 7141  

миллионға және көлік құралдарының 5003 миллионға есептен шығарған және 

аяқталмаған құрылыс 685 миллион есептен шығарылған. 

Берілген мәліметтерге сәйкес 2020 жылы негізгі құралдардың тоқтатылған 

қызметі 968469 миллион теңгеге азайған. Дәлірек айтар болсақ, мұнай газ 

активтерінің 32655 миллионға, мұнай құбырларының 549852 миллионға, 

ғимараттар 73865 миллионға, көлік құралдарының 4189 миллион теңгеге тоқтап 

отыр. 

Сонымен қатар, «ҚазМұнайГаз» ҰК АҚ-дағы негізгі құралдарының 

азаюының тағы бір басты себебі ол тозу бойынша шығыстар сомасының артуы. 

Яғни 2019 жылы ұйымда тозу шығыстары 434802 миллионға жеткен. Оның 

ішінде мұнай газ активтерін 115534  миллионға, мұнай құбырларын 27370 

миллионға, қайта өңдеу активтерін 114521 миллионға, ғимараттарды 19786 

миллионға, машиналар мен құрал-жабдықтардың 36632 миллионға және көлік 

құралдарының тозу шығындары 9925 миллионға жеткен. 

Кесте 6. «ҚазМұнайГаз» ҰК АҚ 2019 жылғы материалдық емес 

активтерінің құрамындағы өзгерістер 

 
Ескерту. Автормен кұрастырылған [2]  

«ҚазМұнайГаз» ҰК АҚ-дағы материалдық емес активтерге ұйымның 

жарғысына сәйкес гудвилл, маркетинг бойынша МЕА, бағдарламалық жасақтама 

және өзгелер жатады.  

Кестеде берілген мәліметтерге сүйене отырып, ұйымдағы материалдық 

емес активтер 2019 жылдан бастап бірыңғай төмендеу тенденциясы байқалып 

отырғанындығын көруге болады. 

2019 жылғы қалдық құн гудвилл бойынша 98561 миллион теңгені құрады, 

ал маркетинг бойынша МЕА 28960 миллион теңгені құрап отыр. Бағдарламалық 

жасақтама 19454 миллион теңгеге өсіп, ал өзге МЕА 24197 теңге артып отыр. 

Жалпы жиыны 171172 миллион теңгені құрады. 

Материалдық емес активтердің төмендеу тенденциясының орын алу 

себептерінің бірі ол МЕА-ді есептен шығару болып табылады. Бұл жерде 

бағдарламалық жасақтама мен өзге МЕА-тердің есептен шығарылуы осыған 

себеп болып отыр. Дәлірек айтар болсақ, бағдарламалық жасақтама 5576 

миллион теңгеге, ал өзге МЕА-тер 2246 миллион теңгеге есептен шығарылып 

отыр. 

Сонымен қатар МЕА-дің төмендеуі амортизация бойынша шығыстардың 

артуынан болып отыр. Яғни ұйымда бағдарламалық жасақтама бойынша 

амортизациялық шығыс 6494 миллион теңгеге, ал өзге МЕА-тер бойынша 2804 

миллион теңгеге жетіп отыр. 

Ұйымдағы маркетинг бойынша МЕА, бағдарламалық жасақтама және өзге 

МЕА-дің құнсыздануы да осы «ҚазМұнайГаз» ҰК АҚ- дағы МЕА сомасының 

азаюына әкеліп отыр. Яғни ұйымдағы маркетинг бойынша МЕА 5911 миллион 

теңгеге, бағдарламалық жасақтама және 270 миллион теңгеге құнсыздануы осы 

ұйымдағы МЕА-тер сомасының азаюына әкеліп отыр. 

Кесте 7. «ҚазМұнайГаз» ҰК АҚ 2020 жылғы материалдық емес 

активтерінің құрамындағы өзгерістер 
 

 
Ескерту. Автормен кұрастырылған [2]  

Кестедегі мәліметтерге сүйене отырып келесідей қорытынды жасауға 

болады.  

2020 жылғы қалдық құн гудвилл бойынша 99564 миллион теңгені құрады, 

ал маркетинг бойынша МЕА 24824 миллион теңгені құрап отыр. Бағдарламалық 

жасақтама 20114 миллион теңгеге өсіп, ал өзге МЕА 23979 миллион теңге артып 

отыр. Жалпы жиыны 165481 миллион теңгені құрады. 

Материалдық емес активтердің төмендеу тенденциясының орын алу 

себептерінің бірі ол МЕА-ді есептен шығару болып табылады. Бұл жерде 

бағдарламалық жасақтама мен өзге МЕА-тердің есептен шығарылуы осыған 

себеп болып отыр. Дәлірек айтар болсақ, 2020 жылы бағдарламалық жасақтама 

1930 миллион теңгеге, ал өзге МЕА-тер 126 миллион теңгеге есептен 

шығарылып отыр. 

Сонымен қатар МЕА-дің төмендеуі амортизация бойынша шығыстардың 

артуынан болып отыр. Яғни ұйымда бағдарламалық жасақтама бойынша 

амортизациялық шығыс 7277 миллион теңгеге, ал өзге МЕА-тер бойынша 3566 

миллион теңгеге жетіп отыр. 

Ұйымдағы бағдарламалық жасақтама және өзге МЕА бойынша 

қызметтердің тоқтатылуы да осы «ҚазМұнайГаз» ҰК АҚ- дағы МЕА сомасының 

азаюына әкеліп отыр. Яғни бағдарламалық жасақтаманың 5246 миллион теңгеге 

және өзге де МЕА қызметінің 751 миллион теңгеге тоқтатылуы осы ұйымдағы 

МЕА-тер сомасының азаюына әкеліп отыр. 

Қорытындылайтын болсақ, кестедегі мәліметтерге сүйене отырып 

«ҚазМұнайГаз» ҰК АҚ- дағы ұзақ мерзімді активтердің, оның ішінде негізгі 

құралдар мен материалдық емес активтердің салыстырмалы өзгеруін және 

өсімінің өзгеруін анықтай аламыз. Кестедегі берілген мәліметтерге сүйене 

отырып «ҚазМұнайГаз» ҰК АҚ- дағы негізгі құралдардың және материалдық 

емес активтердің кему тенденциясы орын алғандығын және оның негізгі 

себептерін көруге болады. 

Ал осы мәселені шешу үшін ұйымға келесідей ұсыныс бере аламыз: 

1) Талдау мәліметтеріне сүйене отырып, ұйымда негізгі құралдар мен 

материаллдық емес активтер сомасы 3 жыл ішінде бірыңғай төмендегенін көруге 

болады. Яғни ұйымда осы ұзақ мерзімді активтер тарапында төмендеу 

тенденциясы анықталып отыр. Бұл көбінесе ұйымдағы басқарушылық 

шешімдердің дұрыс қабылданбауынан болады. Демек біз осы ұйымға өзінің осы 

басқарушылық шешімдерін қайта пысықтауын және өз шешімдерін өзгертуін 

ұсына аламыз. 

2) Ұйымдағы тағы бір өзекті мәселе бұл осы «ҚазМұнайГаз» ҰК АҚ- дағы 

дивиденттік саясаттың дұрыс жүргізілмеуі. Яғни ұйым қарыздары бола тұра 

акционерлерге дивидент төлеуі сол қарыздарды жабу үшін өзінің ұзақ мерзімді 

активтерінің бір бөлігін сатуға әкеліп отыр. Сондықтан да, біз осы 

«ҚазМұнайГаз» ҰК АҚ-на өзінің дивиденттік саясатын қайта қарауға кеңес 

береміз. 

